
ISTINSKO POIMANJE LJUDSKIH VRIJEDNOSTI

Amir Brka: Nisim Albahari, tragicni revolucionar, Centar za kulturu
i obrazovanje, Tesanj, 2018.

Amira Brku znamo najviSe kao pjesnika, a njegova poezija uvijek je
pokazivala visok standard, ali i svojevrsnu ironiju i subverzivnost; disciplinirani
izbor rijeci, svaka na svom mjestu, nijedna naodmet. Jezik je uvijek prozor u
svijest, a profesor Zeni¢kog univerziteta dr. Zeljko Skuljevi¢ u jednoj recenziji
skrece paznju na jezik Amira Brke: Jezikom koji je do bola osloboden baroknih,
romanticarskih i inih natruha, odnosno svojevrsnim govornim redukcionizmom,
pjesnik je zapoceo dugu epohu beskrajnih putovanja u traZenju samoce,
‘domovine”.

I opis sudbine glavnog junaka autor u svom najnovijem djelu struktuira
dramaturski. Nakon Uvoda (9-16. str.), slijedi poglavlje Jevreji Tesnja, Zivot i
stradanje (17- 160), potom Nisim Albahari u predratnome i ratnom vremenu
(161-258), Tragicni poraz i obnova utopije (259-288), te zavrsna cjelina Za etiku
globalne solidarnosti (289-296). Na kraju knjige je pogovor dr. Envera Kazaza,
te biljesku o autoru i rije¢ zahvale.

Uvod donosi intrigantan ogled Protiv kulture selektivnog pamdcenja
uz zanimljiv dio posvecen historijskom revizionizmu, gdje nam daje i prve
iznenadujuce naznake koje upravo Albahari pise (u ediciji Sarajevo u revoluciji
o agitaciji protiv nadolaze¢eg Drugog svjetskog rata i za autonomiju Bosne
i Hercegovine u buducoj zajednickoj drzavi). Miljenko Jergovi¢ nam kazuje
o nastanku povijesnog revizionizma: Francuz Maurice Barde objavljuje jula
1947. godine knjigu u kojoj se okomljuje na francuski pokret otpora i na

403



sudenje nacistima. Svi dokazi o istrebljenju Zidova lazni su, tvrdi on, i time
utemeljuje povijesni revizionizam. Pri tom se historijski revizionizam oznacava
kao historiografska i kulturna tradicija s ciljem likvidiranja revolucionarnih
tradicija od Francuske revolucije 1789. godine do danas, i jasno se razlikuje od
reinterpretacije, ili nekog novog pogleda u znanosti.

U knjizi potom slijedi sjajan ekskurs o Jevrejima Tesnja, te o samoj
licnosti Nisima Albaharija (Te$anj, 1916. - Sarajevo, 1991.), Sefarda koji je
jedan od cetiri narodna heroja iz reda bosanskohercegovackih Jevreja.

Autor slijedi Albaharija do tragi¢nog porazaiobnove utopije. Albaharijev
svjesni faktor uklju¢ivanja Jevreja u Narodnooslobodilacki pokret suprotan
je stavovima mnogih. Pri tom rasvjetljava i Albaharijev li¢ni udes: genocid
nad njegovim narodom, u kojem je ubijen i najveci dio njegove porodice, a
dva brata poginula su mu kao partizani, nakon cega dolazi suceljavanje sa
prazninom. U historiografiji je ve¢ isticano da je partizanski pokret Jugoslavije
jedinstven slucaj u porobljenoj Evropi sa Jevrejima borcima koji su se, kao
nigdje drugdje, aktivno pridruzili pokretu otpora, sa 150 nosilaca Partizanske
spomenice 1941. godine i jedanaest narodnih heroja.

Autor je u ovom djelu primijenio multidisciplinarni pristup. Uz opsezno
koristenje arhivskih izvora i literature (navodenih u fusnotama i evidentiranih
na kraju knjige) on jasno odreduje svoj humanisticki diskurs kao kompleksnu
strukturu akumuliranih znanja, sa metanarativima u povijesnoj pozadini:
fasizmom, civilizacijom, kulturom, teSanjskom proslos¢u. U ovom vremenu
ukrstenih historija autor analizira drustvene procese, vjerovanja i motive koji
su odredivali zivot ne samo Nisima Albaharija nego i njegove generacije, pa
je, i po Czestawu Miloszu, trgovina proslos¢u samo razlika izmedu zapadne i
isto¢ne Evrope, razlika izmedu pamcenja i nedostatka pamcenja.

Uziva se ovdje u kreativnoj samoci ¢itanja, pri ¢emu nikada nema
usamljenosti, jer je posrijedi susret sa drugim u tekstu. Ovo je knjiga sporoga
¢itanja, u kojoj se citalac zaista stapa s tekstom i poistovjecuje sa licnostima/
likovima. Covjek se zapita: da li je ovo roman ili publicisti¢ko, historiografsko
djelo? Za mene je i jedno i drugo! John Burrow ce re¢i da knjizevno djelo
zahtijeva rigoroznu metodu, disciplinu i analiticku sposobnost, Sto razlikuje
Herodota i Tukidida od mesopotamskih pisaca cuvara Ccinjenica, a ne
povjesnicara. Zato zapisi i svjedocanstva velikih historicara podsjecaju na
velika djela knjizevnosti iz kojih se vidi koliko povijesna ¢injenica moze biti
vazna za razvoj kulture i sudbinu nacija. Uostalom, podsjetimo da je i najveci

njemacki pravni historicar Theodor Mommsen za svoju Povijest Rimskog
Carstva dobio Nobelovu nagradu za knjizevnost.

Nisim Albahari bio je povod da nam Amir Brka jasno i otvoreno iskaze
svoj kristalno jasni sud. Pri tom je za njega historija najprije stanoviste sa
kojeg jedna kultura promatra prosle dogadaje kako bi protumacila sadasnjost i
oplodila svoju buduénost. Autor ne stavlja svoj potpis na depresivan zakljucak
Voltera i Gibona da je historija “biljezenje zlocina i ludosti ¢ovjecanstva’, jer
knjiga nikako nije samo rije¢ autora: ona je uvijek i pri¢a o njemu.

Nakon detaljnog prikaza Holokausta koji je izvr$en u Tesnju i impresivno
precizne identifikacije svih zrtava, u odjeljku Zlodjela i krivotvorine (120-137.
str.) najve¢i dio posvecen je svjesnoj i ciljanoj relativizaciji uloge Te$njaka
Adem-age Mesica kroz konstataciju da je on, iako jest bio Pavelicev doglavnik,
stitio cjelokupno stanovnistvo, pa je, za revizioniste, naravno, “pozitivna’ licnost.
“Koliko je ovaj pokusaj uvodenja Paveliceva doglavnika u sistem teSanjskih
reprezentativnih, a, s obzirom na predocenu dimenziju oficijelnosti, cak i
kanonskih simboli¢kih identitema, s jedne strane, u najdubljem smislu necastan
i neljudski spram zrtava, toliko, s druge, predstavlja i ozbiljnu opasnost stoga
$to podriva duh univerzalnosti i kozmopolitizma koji je osvjedoceno svojstven
Te$njacima”, zaklju¢uje Brka, apostrofiraju¢i i superiorno raskrinkavajuci
zlokob pamfleta koji je 2004. godine na Fakultetu politickih nauka u Sarajevu
odbranjen kao magistarski rad, a zatim i objavljen kao knjiga Adem-aga Mesi¢
u svom vremenu (autor Sakib Kurti¢, Planjax, Tesanj, 2004). Amir Brka je,
dakako, najpozvaniji da iznese svoj sud jer je 1998. godine priredio i objavio
dragocjeno svjedocanstvo jednog vremena - Mesiceve tekstove i izjave (Adem-
aga Mesi¢: Moj odgovor bezimenim klevetnicima i drugi tekstovi, Centar za
kulturu i obrazovanje, Te$anj, 1998).

Nije svejedno $ta ¢itamo. Kognitivni psiholog Steven Pinker nalazi da je
¢itanje tehnologija koja omogucava preuzimanje drugoga, razumijevanje tudeg
pogleda na svijet koji itekako mijenja nasa vjerovanja. Ali ¢itanjem, svejedno,
ucestvujemo u jednom nevjerovatnom procesu koji ¢e nas u¢initi modernijim,
suosjecajnijim i humanijim ljudima. Upravo knjiga Nisim Albahari, tragicni
revolucionar vratit ¢e nas istinskom poimanju ljudskih vrijednosti, izvornom
humanizmu i toplini ¢ovjeka koju autor maestralno prikazuje, stoga svesrdno
preporucujem da je Citate i procitate.

Pro captu lectoris habent sua fata libelli - sudbina knjiga, u krajnjemu,
zavisi od onoga ko ih ¢ita, a ovo djelo krupan je doprinos ukupnom tesanjskom

civilizacijskom simboli¢ckom kapitalu. Ali, naravno, ne samo to, jer historicar
dr. Husnija Kamberovi¢ navodi u recenziji da “ova historiografski vrlo
precizna i temeljita knjiga ima znatno $ire znacenje i njeni horizonti, ne
samo u simbolickom smislu, nadilaze balkanske, pa ¢ak i evropske okvire”.
S pravom!

